
Қазақстандық салалық білім және ғылым қызметкерлері кәсіподағының 2019 жылғы 9 қазанда өткен XIV съезі Кәсіподақ қызметіндегі маңызды оқиға болып табылады. 
Кәсіподақ Съезі «Қазақстандық салалық білім және ғылым қызметкерлері кәсіподағының 2019-2024 ж.ж. арналған қызметінің Бағдарламасы» Стратегиялық құжатын қабылдап, онда кәсіподақ органдары мен ұйымдарының білім және ғылым саласында әлеуметтік саясатты іске асыруға қатысу, кәсіподақ мүшелерінің еңбек құқықтары мен кәсіптік мүдделерін қорғау жөніндегі нақты мақсаттары мен міндеттерін айқындады.  
Есеп беру мерзімінде Салалық кәсіподақ пен мүшелік ұйымдар қызметі XIV съездің Бағдарламалық құжатын, ҚР «Педагог мәртебесі туралы» Заңын, білім және ғылым саласы қызметкерлерінің бірінші кезектегі өзекті әлеуметтік проблемаларын шешуге бағытталған іс-шаралар Жоспарын, Кәсіподақтың алқалы органдарының шешімдерін іске асыруға бағытталды. 
Оқиғалар хроникасы, фактілер.
2019 жыл
14 қарашада білім және ғылым қызметкерлерінің Салалық кәсіподақ Кеңесінің отырысы өтті. Кеңес Кәсіподақ жарғысының 11.5 т. сәйкес, мүшелік ұйымдамрен сайланған Салалық Кеңес құрамын жариялады. Кәсіподақтың Атқару комитеті сайланып, съезд делегаттарының сыни ескертулері мен ұсыныстарын ескере отырып, Кәсіподақтың XIV съезінің шешімдерін іске асыру жөніндегі іс-шаралар Жоспарын бекітті. Кәсіподақтың Атқару комитеті салалық Кеңес аппаратының 2020 жылға арналған жұмыс Жоспарын бекітті. 
27-желтоқсанда Қазақстан Республикасының Президенті Қ.Тоқаев Қазақстан Республикасының «Педагог мәртебесі туралы» заңына (№ 293 – VI ЗРК)  қол қойды. 

2020 жыл 
қаңтар-ақпан 2020 жылғы 11 қаңтарда ҚР «Педагог мәртебесі туралы» Заңы күшіне енгеннен кейін, Салалық Кеңес пен мүшелік ұйымдар педагогтар, білім саласы қызметкерлері арасында заң ережелерін түсіндіру, осы маңызды заңнамалық актіні кең көлемді ақпараттық қолдау жөнінде мақсатты бағытталған жұмыс жүргізді. Кәсіподақ төрайымы А.Мұқашеваның басшылығымен Салалық Кеңестің жұмыс тобы Республиканың көптеген аймақтарын аралап, білім қызметкерлерімен кездесулерде педагогикалық қызметке, әлеуметтік кепілдіктерге қатысты заңның барлық ережелері бойынша нақты түсініктемелер, сондай-ақ қатысушылардың көптеген сұрақтарына жауап берді. Жиналыстар мен кездесулерде барлығы 40 мыңнан астам педагогикалық қызметкерлер, білім ұйымдарының басшылары қатысып, заң жобасын дайындауға және оның ережелерін түсіндіру жөнінде жүргізілген жұмыстарға белсенді қатысқаны үшін салалық кәсіподақ қызметіне жоғары баға берді. 
18 ақпанда Л.Гумилев атындағы Еуразия ұлттық университеті білім алушыларының бастауыш кәсіподақ ұйымының кезектен тыс есеп беру-сайлау конференциясы өтізілді. Бастауыш кәсіподақ ұйымының төрағасы Ә.Мадибеков есеп беру баяндамасын жасады. Тексеру комиссиясының есебі тыңдалды.  Ашық дауыс беру қорытындысы бойынша кәсіподақ ұйымының төрағасы ретінде  А.Әлімбеков сайланды. Конференция жұмысына Қазақстандық салалық білім және ғылым қызметкерлері кәсіподағының өкілдері – Кәсіподақ төрайымының орынбасары Ә.Әбиева, бөлім басшысы Е.Иманбаев және бас маман А.Бектабанов қатысты.  

18-19 ақпанда Ақмола облысының: Шортанды, Біржан сал, Ақкөл, Целиноград, Бурабай аудандарының, Көкшетау қаласының білім беру қызметкерлерімен ҚР «Педагог мәртебесі туралы» Заңының негізгі ережелерін түсіндіру жөнінде кездесу өтті. Кездесулерге облыстық білім кәсіподағының төрағасы Б.Абдрахманов, білім беру ұйымдарының басшылары, аудандардың кәсіподақ активі қатысты. 
2-4 наурызда кәсіподақтың Салалық Кеңесі аппаратының өкілдері Атырау облыстық ұйымына барып, Индер, Махамбет аудандарындағы кәсіподақ ұйымдарының қызметін тексерді. Атырау қаласының білім қызметкерлерімен үлкен кездесу өткізілді. Оның барысында облыстық кәсіподақ ұйымының құқықтық, ұйымдастырушылық жұмысты ұйымдастыру және қаржылық тәртіптемені нығайту мәселелері бойынша қызметтері тексеріліп, кәсіподақ активімен Еңбек заңнамасының ережелерін түсіндіру, педагогикалық қызметкерлердің еңбекақы мәселелері бойынша   кездесу өткізілді.
5 наурызда Кишинев қаласында Молдова Республикасы білім және ғылым қызметкерлерінің салалық кәсіподағының кезекті VII съезі өтті. Съезд жұмысына Еуропалық білім кәсіподағы комитетінің президенті Кристин Блоуэр, Молдова Республикасының білім және ғылым Министрі Корнелий Попович, Молдова кәсіподақтар Конфедерациясының төрағасы Олег Будза қатысты. Шетелдік қонақтар құттықтау сөз сөйледі. Қазақстандық салалық білім және ғылым қызметкерлері кәсіподағының атынан  құқықтық мәселелер жөніндегі бөлім басшысы Р.Қыдырбаева қатысы, сөз сөйледі. Молдова Республикасы білім және ғылым қызметкерлерінің салалық кәсіподағының алдағы бес жыл мерзімге төрағасы ретінде бір ауыздан Геннадий Донос сайланды.
2 сәуірде Қазақстандық салалық білім және ғылым қызметкерлері кәсіподағының білім беру ұйымдарының басшыларына, әлеуметтік серіктестерге COVID-19 пандемиясы жағдайында еңбек және әлеуметтік-экономикалық сипаттағы мәселелерді шешуде өзара іс-әрекетті күшейту, қызметкерлердің, жұмыс орындары мен кадрлық әлеуетінің әл-ауқат деңгейін сақтау мақсатында әлеуметтік әріптестік актілерінің шарттарын орындауды қамтамасыз ету туралы ұсыныспен ЖОЛДАУ қабылданды.  Салалық кәсіподақ өз Жолдауында жұмыс берушілерді бірлесе отырып жайсыз процестерді азайтып, білім саласы қызметкерлеріне қолайлы еңбек жағдайларын жасауға шақырды. 
Кәсіподақ еңбек демалыстарын беру, сондай-ақ еңбекақы төлеу, соның ішінде жұмыстың бос тұрып қалу режиміне ауыстырылған қызметкерлерге төлем бойынша нақты түсіндірулер әзірлеп, пайдалануға берді. Бұл түсіндірулер «Білімді ел» газетінде № 12(217), www.edu-tradeunion.kz кәсіподақ сайтында, Facebook және Instagram әлеуметтік желілерінде жарияланды.  
сәуір-мамыр Қазақстандық салалық білім және ғылым қызметкерлерінің кәсіподағы «Біз біргеміз!» республикалық акциясы шеңберінде білім саласы қызметкерлеріне қайырымдылық көмек көрсетті. ТЖ режимі енгізілген кезден бастап,  салалық кәсіподақтың мүшелік ұйымдары шұғыл түрде бюджеттен 46 744 мың теңге бөліп, 5000-нан астам отбасына  қайырымдылық көмек көрсетілді. Олардың ішінде көп балалы және аз қамтылған отбасылар, педагогикалық еңбек ардагерлері, қарт азаматтар мен мүгедектер бар.  Кәсіподақ өкілдері барлық аймақтарда жеке қорғаныс құралдарын – маскалар, медициналық қолғаптар, залалсыздандыру  және антисептикалық құралдар, азық-түлік пакеттерін жеткізді. Сондай-ақ еріктілер күшімен 200 мыңнан астам маска тігіліп, аймақтар тұрғындарына тегін таратылды.  
15 сәуірде Кәсіподақтың Атқару комитетінің отырысы өткізілді. Қызметкерлердің Төтенше жағдай енгізу кезіндегі еңбек құқықтарын қорғау жөніндегі жұмыс жағдайы, Кәсіподақтағы кәсіподақ мүшелігі мен кәсіподақ органдары туралы статистикалық есептілік қорытындысы, 2019 жылғы ұжымдық шарттық кампания қорытындысы, білім және ғылым саласы ұйымдарындағы әлеуметтік әріптестік тиімділігін одан әрі арттыру жөніндегі кәсіподақ міндеттері қаралды. 

Кәсіподақтың Атқару комитеті «Қазақстандық салалық білім және ғылым қызметкерлері кәсіподағының еңбекті қорғау жөніндегі үздік техникалық инспекторы» республикалық байқауын, сондай-ақ «Ұстаз мүддесі – кәсіподақ назарында» атты журналистердің республикалық байқауын өткізу туралы жариялады. Әлеуметтік әріптестік жөніндегі Салалық келісімнің 2021-2023 жылдарға арналған жобасын әзірлеу жөнінде жұмыс тобы құрылды. 

15 маусымда Салалық Кәсіподақтың Атқару комитетінің мәжілісі өтті.  Алматы қалалық кәсіподақ ұйымының мүшелік базаны нығайту, Жезқазған аумақтық комитетінің қызметкерлердің әлеуметтік-еңбек құқықтарын қорғау жөніндегі аудандық және қалалық, бастауыш кәсіподақ ұйымдары қызметтерінің тиімділіктерін арттыру және Солтүстік-Қазақстан облыстық ұйымының кәсіподақтың Салалық Кеңесінің Қаулылары мен нұсқаулықтарын іске асыру, бақылауды және атқарушылық тәртіпті күшейту жөніндегі есептері қаралды. Сондай-ақ «Түркістан облысы Мақтаарал ауданындағы стихиялық апат салдарынан зардап шеккендерге кәсіподақ мүшелерінің ортақ көмектері туралы» мәселесі қаралды. 
17 маусымда ҚР Еңбек және халықты әлеуметтік қорғау министрлігі жанындағы әлеуметтік-еңбек саласы мәселелері жөніндегі қайта құрылған Қоғамдық Кеңестің алғашқы онлайн отырысы министр Б.Нұрымбетовтің қатысуымен өтті. Министрліктің Қоғамдық кеңесі сайланып, құрамына ҚР ЕжХӘҚМ жауапты хатшысы, министрліктің құрылымдық бөлімшелерінің, ведомстволық бағынышты ұйымдардың басшылары және республиканың қоғамдық бірлестіктерінің өкілдері кірді. ҚР ЕжХӘҚМ жанындағы Қоғамдық кеңес төрайымы ретінде Қазақстандық салалық білім және ғылым қызметкерлері кәсіподағының төрайымы Мұқашева Айгүл Мақсатқызы сайланды.  
18 маусымда Қазақстан Республикасының Кәсіподақтар федерациясы және Өзбекстан Кәсіподақтар федерациясы Мақтаарал ауданының стихиялық апаттан зардап шеккен тұрғындарына 66 миллион сомада қайырымдылық көмек көрсетті.  
14 тамызда салалық кәсіподақ Кеңесінің мәжілісі өткізіліп, онда «Қазақстандық салалық білім және ғылым қызметкерлері кәсіподағының Қазақстан Республикасы Кәсіподақтар федерациясының XXVI съезіне делегаттары туралы» мәселесі қаралды. Кәсіподақтар Федерациясының Бас кеңесінің 2020 жылғы 7 тамыздағы қаулысына сәйкес Салалық Кеңес Кәсіподақтар федерациясының съезіне білім және ғылым саласы қызметкерлерінің салалық кәсіподағының барлық мүшелік ұйымдарының атынан 16 делегат сайлады. Сайланған делегаттардың 50 пайызынан астамы мектептер мен колледж мұғалімдері, студент жастар болып табылады.  
1 қыркүйекте Мемлекет Басшысы Қ.К. Тоқаев Парламент Палатасының бірлескен мәжілісінде «Жаңа жағдайдағы Қазақстан: іс-қимыл кезеңі» Жолдауымен сөз сөйледі. Президент өз Жолдауында білім саласына – адами капиталды дамытуға, жаңа үлгідегі білімге инвестиция жасауға ерекше назар аударды. Толық оқу процесі үшін бірыңғай білім беру онлайн-платформасын шұғыл әзірлеуді, эпидемиологиялық талаптарды қадағалай отырып, күндізгі оқудың дәстүрлі нысанына қайту тәртібін ойластыруды тапсырды. Мемлекет басшысы  2021 жылғы қаңтардан бастап педагогтардың жалақысын 25% арттыру туралы қабылдаған шешімі туралы жариялады. Бұл мақсат үшін алдағы үш жылда қосымша 1,2 триллион теңге бөлінеді. 
2 қыркүйекте Нұр-Сұлтан қаласында Қазақстан Республикасы Кәсіподақтар федерациясының кезекті XXVI съезі өтті. Съезд еліміздегі кәсіподақтардың бес жылдағы жұмысын қорытындылап, Кәсіподақтар федерациясының жуық арадағы бес жылға басымды бағыттарын айқындады. Онлайн режимде өткен кәсіподақтардың жоғарғы органының жұмысында барлық саланың атынан 157 делегат, сондай-ақ саяси партиялар, шетелдік кәсіподақтар мен халықаралық ұйымдар өкілдері қатысты. Қазақстандық салалық білім және ғылым қызметкерлері кәсіподағының атынан съезге 16 делегат сайланды. От Казахстанского отраслевого профсоюза работников образования и науки на съезд было избрано 16 делегатов. 
Съездегі басты оқиғалардың бірі Қазақстан Республикасының Президенті Қ.К.Тоқаевтың Съезд қатысушыларын құттықтап, «Кәсіподақтар – еңбек адамының құқықтарын қорғау, оның лайықты тұрмыс сапасы мен жұмыс жағдайын қамтамасыз ету жолында мәртебелі миссия атқаратын аса  маңызды заманауи қоғамдық институттың бірі» деп атап өтуі болды.  
Съезд Бас Кеңестің ҚР КФ XXIV, XXV (кезектен тыс) съездерінің шешімдерін орындау жөніндегі қызметі туралы есебін, ҚРКФ Тексеру комиссиясының есеп беру мерзіміндегі есебін қарап, сондай-ақ Кәсіподақтар федерациясының Жарғысына толықтырулар мен өзгертулер енгізді. Съезд Қазақстанның Кәсіподақтар федерациясының Төрағасы ретінде  Сатыбалды Даулеталинді сайлап, ҚРКФ Бас кеңесі мен Тексеру комиссиясының құрамдарын бекітті. 

Съезд қорытынды құжат – Қазақстан Республикасы кәсіподақтар қызметінің 2020-2025 жылдарға арналған «Әділдік пен дамуға бірлікте» Стратегиясын қабылдады,  онда қызметкерлердің еңбек және әлеуметтік-экономикалық құқықтары мен мүдделерін тиімді қорғау негізі – еліміздің кәсіподақ қозғалысын жаңарту және қайта құрудың одан әрі жолы айқындалды. 
25 қыркүйекте Кәсіподақтар федерациясында партияішілік сайлаулар – праймериз қатысушыларымен онайн-кездесу өтті. Кездесуді Кәсіподақтар федерациясының төрағасы Сатыбалды Даулеталин жүргізді. Онлайн-бейнеконференцияда аймақтардан кандидаттар да қатысты. Кәсіподақтардың бұл сайлау кампаниясына қатысуы Кәсіподақтар федерациясы мен «Нұр Отан» партиясының арасындағы Меморандумды іске асырудың жалғасы болып табылады. Партияішілік праймериздердің Қазақстанда алғаш рет өткізілуін ескере отырып, кәсіподақ белсенділерінің мұндай саяси кампанияға қатысуы – еліміздегі кәсіподақ қозғалысының тарихындағы  жаңа кезең. 
6 қазанда Нұр-Сұлтан қаласында Мемлекет Басшысы Қ.К. Тоқаевтың «Жаңа жағдайдағы Қазақстан: іс-қимыл кезеңі» Жолдауынан және Қазақстан Республикасы Кәсіподақтар федерациясының XXVI Съезінің шешімдерінен туындайтын нұсқамаларды іске асыру бойынша Салалық кәсіподақ активінің жиналысы өтті. Жиналысқа қатысушылар мен мүшелік ұйымдар басшылары ең алдымен білім саласы қызметкерлерінің әлеуметтік мәселелерін шешуге бағытталған білім беру саласындағы жаңа міндеттер қойылған еліміздің Президентінің әлеуметтік бастамаларын іске асыру мәселелерін талқылады. Сондай-ақ салалық кәсіподақтың Кәсіподақтар федерациясының әлеуметтік-маңызды жалпыреспубликалық акциялар мен іс-шараларға белсенді қатысуы атап өтілді.    
30 қыркүйекте салалық кәсіподақтың Атқару комитеті «Қазақстандық салалық білім және ғылым қызметкерлері кәсіподағының еңбекті қорғау жөніндегі үздік техникалық инспекторы» Республикалық жыл сайынғы байқау қорытындысын шығарды. Байқау қорытындысы кәсіподақтың ресми сайтында және «Қазақстан кәсіподағы» газетінде жарияланды. 
қазан-қараша Қазақстандық салалық білім және ғылым қызметкерлері кәсіподағының бастамасы бойынша әлеуметтік әріптестік аясында кәсіподақ активімен, білім беру қызметкерлерімен, басқару ұйымдары мен органдарының басшыларымен ҚР БжҒМ жауапты тұлғаларының қатысуымен БКБ режимінде аймақтық семинарлар өткізілді. Семинарларда барлығы 10000-нан астам қызметкер қатысты.  
12 қарашада Түркияның Анкара қаласында ІІІ Халықаралық түркі әлемінің «Білім беру және әлеуметтік ғылымдар» Конгресі өтті. Тікелей эфирде конгресс жұмысына 13 мемлекеттен 422 адам қатысты. Халықаралық жиында Қазақстан тарапынан Қазақстандық салалық білім және ғылым қызметкерлері кәсіподағының төрағасы А.Мұқашева қатысып, сөз сөйледі.

23 қарашада Қазақстандық салалық білім және ғылым қызметкерлерінің кәсіподағы БКБ режимінде Салалық кәсіподақтың мүшелік ұйымдарының заңгерлерімен семинар-кеңес өткізді. Семинарды Қазақстандық салалық білім және ғылым қызметкерлері кәсіподағы төрайымының орынбасары В.Беженаров ашып, жүргізді. Семинарда Салалық кәсіподақ заңгерлері ҚР Білім және ғылым министрлігі, жұмыс берушілер Ассоциациясы және «Қазақстандық салалық білім және ғылым қызметкерлерінің кәсіподағы» ҚБ арасындағы 2021-2023 жылдарға арналған әлеуметтік әріптестік туралы Салалық келісім жобасын талқылады. В.Беженаров аталған келісімнің әлеуметтік маңыздылығын ерекше атап өтті. 
24 қарашада Қазақстандық салалық білім және ғылым қызметкерлері кәсіподағының әйелдер істері жөніндегі Комиссиясының алғашқы мәжілісі БКБ режимінде өтті. Комиссия төрайымы ретінде Қазақстандық салалық білім және ғылым қызметкерлері кәсіподағы төрайымының орынбасары Ә.Әбиева сайланды.

25 қарашада салалық кәсіподақтың Атқару комитетінің кезекті отырысы өткізіліп, онда Салалық Кеңес аппаратының 2021 жылға арналған жұмыс Жоспары, жастар істері жөніндегі Кеңес және еңбекші әйелдер істері жөніндегі Комиссия туралы Ереже, сала Кәсіподағындағы кәсіподақ кадрлары мен активін оқыту Тұжырымдамасы бекітілді. Білім және ғылым саласында 2021-2023 жылдарға арналған әлеуметтік әріптестік, әлеуметтік-экономикалық және еңбек мәселелерін реттеу туралы Салалық Келісім жасау жөнінде келіссөздер дайындау мен жүргізу мәселесі қаралды.
1-2 желтоқсанда «Ынтымақтастық, демократия, теңдік және тұрақтылық мүддесінде мұғалім кәсібін нығайту жөніндегі кампанияны өткізуге дайындық» ұранымен Еуропалық білім кәсіподағы Комитетінің (ЕБКК) Конференциясы өткізілді.  Жаһандық пандемия кезінде тарихта алғаш рет кәсіподақтар-ЕБКК мүшелері проблемаларды талқылау және төрт жылдық жұмыс жоспарын әзірлеу үшін 11 миллионнан астам мұғалімдер мен басқа да білім қызметкерлерінің алдында онлайн режимде жиналды. Конференцияда білім беру жүйесіндегі проблемалар және әлеуметтік сұхбат пен ұжымдық келіссөздер форматында оларды шешу жолдарын іздеу қажеттігі айтылды. 
14 желтоқсанда Қазақстан Тәуелсіздігі күні қарсаңында Қазақстандық салалық білім және ғылым қызметкерлері кәсіподағының «Ұстаз мүддесі – кәсіподақ назарында» атты журналистер арасындағы Республикалық байқауына қорытынды жасалды. Байқау мақсаты – білім беру қызметкерлерінің әлеуметтік-еңбек құқықтары мен кәсіптік мүдделерін қорғау, педагогикалық қызметкер мәртебесін арттыру жөніндегі салалық Кәсіподақ қызметін әділ және жан-жақты  айқындау. Барлығы байқауға 120 жұмыс түсті. Комиссия шешімімен байқау Ережесіне сәйкес жеңімпаздар кәсіподақтың Салалық Кеңесінің дипломдарымен, ақшалай сыйақыларымен марапатталды. 
22 желтоқсанда Қазақстандық салалық білім және ғылым қызметкерлері кәсіподағының Салалық Кеңесі мүшелік ұйымдар басшыларымен онлайн кеңес өткізді. Кәсіподақтың 2020 жылғы жұмыс қорытындысы және  2021 жылға арналған іс-әрекет Жоспары талқыланды. 
Салалық кәсіподақтың  білім және ғылым саласында әлеуметтік саясатты іске асыруға қатысуы 

         XIV Съезде қойылған маңызды міндеттердің бірі – Кәсіподақтың білім және ғылым саласында мемлекеттің әлеуметтік саясатын іске асыруға қатысу мәселесі. Осы стратегиялық міндетті шешудегі басты рөл әлеуметтік әріптестікті дамытуға беріледі, бұл қызмектерлердің әлеуметтік-еңбек құқықтары мен кәсіптік мүдделерін қорғау деңгейін арттыру жөнінде қойылған мақсаттар мен міндеттерге қол жеткізудегі тиімді құрал болып табылады. 

Соңғы жылдары салалық кәсіподақ Білім және ғылым министрлігімен бірлесіп көптеген жобалар мен бағдарламаларды іске асыру жөнінде бірлескен жұмыс атқарып, білім және ғылым саласында еңбек және әлеуметтік-экономикалық қатынас мәселелері бойынша заңнамалық және нормативтік-құқықтық актілер әзірлеуде белсенді өзара әрекет етеді; Салалық және облыстық келісімдер, ұжымдық шарттар аясында еңбек ұжымдарының тұрақты жұмысын, жалақының уақытында төленуін, қызметкерлерге қосымша кепілдіктер мен әлеуметтік төлемдер қамтамасыз ету жөнінде көптеген мәселелерді шешеді. 
Білім саласы қызметкерлерінің осы өмірлік маңызды проблемаларын шешу Мемлекеттік комиссиямен жекелеген білім беру ұйымдарының қызметі тоқтатылып, қашықтықтан оқыту және басқа да шектеу шараларының енгізілуі жұмысшы күшін босатуға, қызметкерлерге жалақы төленбейтін демалыстар беруге әкеп соққан пандемия жағдайында аса өзекті және маңызды болғанын атап өткен жөн.  
Бұл жағдайда Кәсіподақ белгілі жұмыс жүргізіп, әлеуметтік әріптестіктің, қорғау құралдары мен қоғамдық бақылаудың барлық нысандары пайдаланылды. 

Кәсіподақтың жұмыс берушілерге еңбек қатынастарындағы режимді қамтамасыз ету жөніндегі Үндеуі оң ықпал етті. 

Көптеген мүшелік ұйымдар Салалық Кеңес Ұсыныстары бойынша бос тұрып қалу кезінде қызметкерлерге кепілді төлем мәселелері бойынша салалық аймақтық келісімдерге қосымшалар енгізіп, бұл жерде біз жұмыс берушілермен толық өзара түсіністік орнаттық.  

Өткен жылдың қыркүйек-қараша айларында, педагогтардың олардың әлеуметтік-еңбек құқықтарын бұзуға жол бермеу жөніндегі өтініштеріне ескерту және шұғыл  әрекет ету мақсатында, онлайн режимінде Білім және ғылым министрлігі мен Салалық кәсіподақтың бірлескен аймақтық семинарлары өткізілді. Семинарлар барысында педагогтер, білім беру ұйымдарының қызметкерлері мен басшылары көптеген өзекті мәселелердің жауаптарын алды. Қорытындысы бойынша күнделікті жұмыста кәсіподақ активі де, республиканың білім басқармасының органдары да қолданатын бірлескен Әдістемелік нұсқаулықтар әзірленді.  

Аймақтық семинарларға Министрліктің жауапты қызметкерлері және саланың 10 мыңнан астам қызметкері қатысты. 
Бұл әрекеттердің барлығы салалық кәсіподақтың ұйымдардағы әлеуметтік әріптестікті ұйымдастыру мәселелеріне немқұрайлы қарамайтындығын дәлелдейді.  

2021 жылғы 1 ақпанда  Білім және ғылым министрлігі, Салалық кәсіподақ пен Жұмыс берушілер атынан: республиканың жоғары оқу орындарының Қауымдастығы, жеке білім беру ұйымдарының Қауымдастығы және адами капиталды дамыту жөніндегі ұйымдар қауымдастығы 2021-2023 жылдарға арналған жаңа Салалық келісімге қол қойды.

Әлеуметтік әріптестік Тараптарының маңызды басымдықтары қолданыстағы заңнама тұрғысында қазақстандық педагогтардың еңбек жағдайын, жұмыспен қамтылуын және әлеуметтік жағдайын белгілеу жөніндегі бірлескен іс-әрекеттері болып табылады.     
Кәсіподақтың мүшелік ұйымдарының алдында 2020 жылды қорытындылау, алдағы мерзімге салалық келісімдер мен ұжымдық шарттарды оларда нақты әлеуметтік кепілдіктер мен міндеттемелерді сақтап және әрі қарай дамыта отырып, сапалы жасау жөнінде үлкен жұмыс тұр. Короновирус пандемиясына байланысты дағдарыс жағдайлары әлі де кедергі келтіріп тұрғанын ескеру қажет. Сондықтан, ұжымдық-шарттық кампания кезінде өткен жылдың көктемінде тап болған жайттарды ұмытпаған жөн.

Салалық кәсіподақ үшін өзекті мәселе – ҚР «Педагог мәртебесі туралы» Заңын іске асыру. Салалық кәсіподақтың, облыстық және аумақтық ұйымдардың негізгі міндеті – педагогтардың әлеуметтік мәртебесін арттыруға қатысты Заң ережелерінің жергілікті жерлерде орындалуына тұрақты мониторингті қамтамасыз ету. 
Осыған орай салалық кәсіподақтың Атқару комитеті ағымдағы жылғы 22 қаңтарда «ҚР «Педагог мәртебесі туралы» Заңының ережелерін іске асыру мониторингісі туралы» қаулы қабылдады. Атқару комитетінің қаулысымен кәсіподақтың мүшелік ұйымдарының басқарушы органдарына педагогтарға еңбек жағдайын жасау, кепілдіктер мен жеңілдіктерге қатысты Заң талаптарын жұмыс берушілер мен мемлекеттік билік органдарының орындауына талдауды тұрақты жасау тапсырылды. Бұл мақсатта Салалық Кеңес мамандары педагог қызметкерлер – кәсіподақ мүшелері үшін сауалнама әзірлеп, мүшелік ұйымдарға таратты. Сауалнама нәтижесі әлеуметтік әріптестік жөніндегі Салалық комиссия қарауына енгізіледі. 

Өткен жылдардың жұмыс тәжірибесінен белгілі: педагог қызметкерлерге қатысты заңнамамен белгіленген көптеген жеңілдіктер мен кепілдіктер жергілікті бюджеттерде қажетті қаражаттың болмауынан әрдайым орындалмайды. Бұл – коммуналдық қызмет төлемінің, педагогтарға медициналық қызмет көрсету мәселелері. Осыған орай облыстық, аумақтық ұйымдар жергілікті атқарушы билік органдарымен олардың тарапынан заңнамамен белгіленген кепілдіктер мен жеңілдіктердің орындалу мәселесінде қалдық қағидатын болдырмау үшін өзара іс-әрекетті күшейтулері қажет.   

2021 жылғы 10 қаңтарда өткізілген барлық деңгейлердегі Парламент Мәжілісі мен мәслихат сайлауында  337 кәсіподақ мүшесі – республиканың білім саласының өкілдері сайланды. ҚР «Педагог мәртебесі туралы» Заңының ережелерін іске асырумен байланысты көптеген шешімдер, әсіресе коммуналдық қызметке өтемақы төлемінің мәселелері, педагогтарға медициналық қызмет көрсету жергілікті мәслихат сессияларында қаралып, қабылданады. Осыған байланысты, облыстық, аумақтық ұйымдар басшылары білім саласы қызметкерлерінің өмірлік маңызды мәселелерін шешуде жергілікті билік органдарының құрамында өздерінің уәкілетті өкілдерінің қызметін белсенді пайдалануы тиіс.  

Педагогтардың, сала қызметкерлерінің еңбектеріне ақы төлеу мәселесі Салалық кәсіподақ үшін үнемі маңызды жағдай болып табылады. ҚР Президенті Қ.К.Тоқаевтың «Педагог мәртебесі туралы» заңды іске асыру аясындағы тапсырмасы бойынша, 2020 жылдан бастап 4 жыл ішінде педагогтардың жалақысы 2 есеге көбейтіледі. Дегенмен, білім саласында бұл арттыруға ілікпеген қызметкерлер санаты бар, олар ең алдымен, кітапханашылар, мектепке дейінгі ұйымдардың медицина қызметкерлері, ПМПК, бухгалтерлер, техникалық персонал. Сала Кәсіподағы кітапханашылардың, мектепке дейінгі ұйымдардың медициналық қызметкерлерінің, ПМПК жалақыларын арттыру мәселесін ҚР Үкіметінің, ҚР БжҒМ. ҚРКФ, Парламент Мәжілісінің депутаттары алдында бірнеше рет көтерді. 
Кәсіподақтың құқықтық қызметі 

2020 жылы Кәсіподақ пен мүшелік ұйымдар еңбек заңнамасын және әлеуметтік әріптестік актілерін орындауға қоғамдық бақылау тиімділігін арттыру және құқықтық қызметті нығайту жөнінде жұмысты жалғастырды.  

Кәсіподақтың мүшелік ұйымдарымен барлығы өткен жылы: 

- 63 қызметкер жұмыстарына қайтарылды, оның ішінде үшеуі сот орындарына жүгіну арқылы, 260 заңсыз жұмыстан шығарудың алдын алды; 
- кәсіподақ мүшелеріне 1,4 млрд теңгеден астам қаражат қайтарылды; 
- 2961 жазбаша өтініш қаралды. 

Қайтарылған ақшалай қаражаттың көп бөлігі Жамбыл облыстық ұйымының үлесінде – 415 228 039 теңге (29%), Шығыс Қазақстан – 348 725 438 теңге немесе (24%) және Қызылорда облыстық ұйымы – 252 400 851 теңге немесе (17%).

Сала бойынша барлығы кәсіподақ мүшелеріне тегін 45 436 заңгерлік кеңес берілді.  
Салалық кеңеске түскен мәліметтерге сәйкес еңбек заңнамасының орындалуына қоғамдық бақылау аясында 1610 тексеру жүргізіліп, түрлі 1768 бұзушылық анықталды, жұмыс берушілерге бұл бұзушылықтарды жою жөнінде 1019 ұсыныс жіберілді.     

Еңбек заңнамасының қадағалануына қоғамдық бақылауды жүзеге асыруға қатысты ұйымдардың көп саны Солтүстік Қазақстан – 57,3%, Ақтөбе – 47,1%, Шығыс Қазақстан – 34,7%, Жамбыл – 24,1% және Қарағанды облыстарындада – 20,7%.
Дегенмен, қоғамдық бақылауды жүзеге асыруға өз құқықтарын толық түрде барлық мүшелік ұйымдар бірдей қолданбайтынын айта кеткен жөн, сондықтан осы бағыттағы жұмысты жандандыру қажет.  
Салалық кәсіподақтың құқықтық қызметінің 

2019-2020 жылдардағы жұмыс көрсеткіштері 

	№
	Көрсеткіштер 
	Мерзім 

	
	
	2019 жыл
	2020 жыл

	1.
	Құқықтық қызметтің сандық құрамы (штаттық бірлік)
	
	

	2.
	Құқықтық еңбек инспекторларының саны
	37
	36

	3.
	Еңбек заңнамасының орындалуына қоғамдық бақылау жүзеге асырылған ұйымдар саны (барлығы) 
	4 077
	1 610

	4.
	Анықталған еңбек заңнамасын бұзушылықтар (барлығы), соның ішінде:
	3 892
	1 768

	еңбекақы төлеуге қатысты 
	1 141
	619

	жұмыс уақыты мен демалу уақытының режимі  бойынша
	790
	376

	еңбек қатынастарын ресімдеу бойынша
	1 329
	561

	өзге бұзушылықтар 
	632
	202

	5.
	Жұмыс берушілерге бұзушылықтарды жою жөнінде ұсыныстар жіберілді
	1 983
	1 019

	бұзушылықтарды жою туралы жауаптар алынды 
	1 683
	951

	6.
	Мемлекеттік еңбек инспекциясына, прокуратураға, басқа да мемлекеттік органдарға жіберілген материалдар 
	136
	119

	7.
	Кәсіподақ мүшелерінің құқықтары мен заңды мүдделерін қорғауға сотқа жіберілген талап арыздар
	45
	17

	8.
	Кәсіподақ мүшелерінің өтініштері бойынша  жасалған талап арыздары, өзге де процессуалдық құжаттар 
	97
	43

	9.
	Соттарда қамтамасыз етілген өкілдік 
	64
	18

	10.
	Жұмыс орындарына қайта алынды  (барлығы)
	40
	63

	соның ішінде сот орындарына жүгінулер арқылы 
	9
	3

	11.
	Жұмыстан заңсыз шығарудың алдын алды  
	131
	260

	12.
	Кәсіподақ органдарының талаптары бойынша кәсіподақ мүшелеріне қайтарылған заңсыз ұсталынған немесе төленбеген ақшалай қаражат (теңгемен) 
	2 045 534 360
	1 456 042 192


	13.
	Кәсіподақ мүшелерінің қаралған жазбаша өтініштері 
	2 089
	2 961

	14.
	Құқықтық мәселелер бойынша кеңестер берілді, барлығы, соның ішінде:
	25 991
	45 436

	жеке қабылдауда
	7 096
	6 022

	телефон бойынша
	16 662
	34 187

	БАҚ-та
	264
	325

	Интернет жаһандық компьютер желісінде  
	1 969
	4 902

	15.
	Құқықтық тақырыптарға оқылған лекциялар мен баяндамалар 
	995
	737

	16.
	Кәсіподақ активімен, басшылармен, қызметкер-кәсіподақ мүшелермен құқықтық тақырып бойынша өткізілген семинарлар 
	681
	494

	17.
	Кәсіподақ комитеттері үшін құқықтық мәселелер бойынша әзірленген әдістемелік нұсқаулықтар 
	138
	109

	18.
	Құқықтық қызметтің экономикалық нәтижесі (мың теңгемен)
	2 067 676 753
	1 636 311 989


Еңбек қауіпсіздігі және еңбекті қорғау мәселелері
Соңғы жылдары Салалық Кеңес қоғамдық техникалық инспекторлар жұмысын ұйымдастыру мәселелері бойынша нақты шараларды жүзеге асырады – аталған мәселе бойынша барлық реттеуші құжаттар қабылданып, техникалық инспекторлардың оқуы белсенді жүргізіледі. Салалық кәсіподақ жүйесінде жергілікті жерлерде 8 мыңнан астам техникалық инспектор білім беру ұйымдарында жарақаттануды азайту жөніндегі қызметін жүзеге асырып, осылайша кәсіподақ мүшелерінің еңбек құқықтары мен мүдделерін қорғау ісіне өз үлестерін қосады. Мұның барлығы Салалық кәсіподақтағы еңбекті қорғау және еңбек қауіпсіздігі саласында жүйелі жұмыстың қалыптасқанын көрсетеді. 

2021 жылғы 1 қаңтарына сәйкес білім беру ұйымдарында кәсіподақ органы бекітетін регламент пен жұмыс жоспарына орай өз қызметін жүзеге асыратын еңбек қауіпсіздігі және еңбекті қорғау жөнінде 8056 өндірістік кеңес жұмыс жасайды.   

2020 жылы қоғамдық бақылау аясында техникалық инспекторлар еңбек жағдайлары бойынша 3049 тексеру, оның ішінде өндірістік кеңестер бастамасы бойынша – 1461, қызметкерлер бастамасы бойынша – 623, мемлекеттік уәкілетті органдар мен білім басқармасының мобильді топтарының құрамында 965 өзге де тексерулер жүргізілді.  
Білім беру мекемелерінің қызметін тексеру кезінде кәсіподақ білім және ғылым қызметкерлері арасында жазатайым оқиғалардың алдын алу шараларына ерекше назар аударады.  

Есеп беру мерзімінде білім және ғылым бастауыш кәсіподақ ұйымдарының техникалық инспекторлары СОVID-19 таралуының алдын алу бойынша санитарлық-эмидемиологиялық талаптарды қадағалау жөнінде мониторинг жүргізді. 
Техникалық инспекторлар мен кәсіподақ ұйымдарының жұмысы, білім және ғылым ұйымдарында қауіпсіздік техникасы мен еңбекті қорғау мәселелері бойынша ұжымдық шарт ережелерінің орындалуы нәтижесінде, жарақаттану деңгейі айтарлықтай төмендеді. 
Кәсіподақ ұйымдары мен қоғамдық инспекторлардың жұмыс нәтижелеріне олардың «Қазақстандық салалық білім және ғылым қызметкерлері кәсіподағының еңбекті қорғау жөніндегі үздік техникалық инспекторы» жыл сайынғы Республикалық байқауына, сондай-ақ ҚР КФ техникалық инспекторлар байқауына қатысып, аталған мәселе бойынша кәсіподақ ұйымдарының жұмысын жандандыруға септігін тигізуі оң әсер етеді.   
Қазақстандық салалық білім және ғылым қызметкерлері кәсіподағында еңбек қауіпсіздігі және еңбекті қорғау жөніндегі мәлімет 

 (2021 жылғы 1 қаңтарға сәйкес)
	№
	Жұмыс көрсеткіштері
	Саны 

	1
	2
	3

	1
	ЕҚжЕҚ бойынша өндірістік кеңестер 
	8056

	1.1
	кәсіподақ бастамасымен құрылғаны
	7250

	2
	Еңбекті қорғау жөніндегі техникалық инспекторлар
	8102

	2.1
	ЕҚжЕҚ бойынша оқудан өткендер
	4842

	3
	Еңбекті қорғау жөніндегі техникалық инспекторлармен еңбек жағдайларына жүргізілген тексерулер 
	3049

	3.1
	ЕҚжЕҚ жөніндегі өндірістік кеңестің бастамасы бойынша 
	1461

	3.2
	қызметкерлердің бастамасы бойынша
	623

	3.3
	өзге де тексерулер
	965

	4
	Анықталған бұзушылықтар
	1309

	4.1
	қауіпсіз еңбек жағдайларын қамтамасыз ету бойынша
	408

	4.2
	еңбек қауіпсіздігі және еңбекті қорғау жөнінде нормалар, ережелер, нұсқаулықтар талаптарын қадағалау жөнінде
	107

	4.3
	қызметкерлерді оқыту және нұсқаулықтан өткізу бойынша
	259

	4.4
	ұжымдық және жеке қорғау құралдарымен қамтамасыз ету жөнінде 
	281

	4.5
	Өзге
	254

	5
	Еңбек жағдайлары бойынша жойылған бұзушылықтар 
	1161

	5.1
	қауіпсіз еңбек жағдайларын қамтамасыз ету бойынша
	392

	5.2
	еңбек қауіпсіздігі және еңбекті қорғау жөнінде нормалар, ережелер, нұсқаулықтар талаптарын қадағалау жөнінде
	180

	5.3
	қызметкерлерді оқыту және нұсқаулықтан өткізу бойынша
	109

	5.4
	ұжымдық және жеке қорғау құралдарымен қамтамасыз ету жөнінде 
	275

	5.5
	Өзге 
	205

	6
	Ұйымдағы еңбек қауіпсіздігі және еңбек жағдайын жақсартуға жіберілген ұсыныстар   
	838

	7
	Тоқтатылған жеке өндірістер, цехтар, учаскелер, жұмыс орындары мен жабдықтар, механизмдерді пайдалану 
	-

	8
	Жазатайым оқиғалар
	10

	8.1
	өліммен аяқталған
	-

	8.2
	ауыр жағдай 
	3

	8.3
	жеңіл жағдай
	7

	8.4
	Топтық
	-

	9
	Жазатайым оқиға нәтижесінде зардап шеккендер 
	10

	9.1
	өліммен аяқталған
	-

	9.2
	ауыр жағдай 
	3

	9.3
	жеңіл жағдай
	7

	10
	Еңбек жағдайлары бойынша жұмыс орындарын аттестаттауға қатысу 
	197

	11
	ЕҚжЕҚ мәселелері бойынша өткізілген семинарлар мен сабақтар 
	490


Кәсіподақты ұйымдастырушылық нығайту мәселелері 
XIV Съезд  ұйымдастырушылығы мықты кәсіподақтар ғана кәсіподақ мүшелерінің әлеуметтік-еңбек құқықтарын тиімді қорғай алатынын негізге ала отырып, қызметкерлердің әлеуметтік мәселелерін шешуде кәсіподақ ұйымдарының рөлін арттыру, кәсіподақ қозғалысын қайта құру және жаңарту жөнінде нақты міндеттер қойды.  
Съезден кейінгі өткен мерзімде Салалық кәсіподақ Кеңесінің 3 отырысы және Атқару комитетінің 8 отырыстары өткізіліп, онда салалық кәсіподақ қызметіне қатысты неғұрлым өзекті 90  мәселе қаралды. 

Салалық кәсіподақтың Атқару комитетінің отырыстарында көптеген мүшелік ұйымдардың кәсіподақ қызметінің түрлі бағыттары бойынша есептері мен ақпараттары қаралды. 
Кәсіподақтағы маңызды оқиға Нұр-Сұлтан қаласындағы 2020 жылғы 6 қазанда Мемлекет Басшысы Қ.К. Тоқаевтың «Жаңа жағдайдағы Қазақстан: іс-қимыл кезеңі» Жолдауынан және Қазақстан Республикасы кәсіподақтар Федерациясының XXVI Съезінің шешімдерінен туындайтын нұсқамаларды іске асыру жөнінде өткізілген кәсіподақ активінің жиналысы болатын. Жиналысқа қатысушылар мен мүшелік ұйымдар басшылары ең алдымен білім саласы қызметкерлерінің әлеуметтік мәселелерін шешуге бағытталған  білім беру саласындағы жаңа міндеттер қойылған еліміздің Президентінің әлеуметтік бастамаларын іске асыру мәселелерін талқылады. Сондай-ақ салалық кәсіподақтың Кәсіподақтар федерациясының әлеуметтік-маңызды жалпыреспубликалық акциялар мен іс-шараларға белсенді қатысуы атап өтілді.   

Кәсіподақ жұмысының маңызды бағыты кадрлық жұмыс мәселелері және кәсіподақ оқуының, ақпараттық жұмыстың тиімділігін арттыру болып қалады.  

2020 жылғы 6 сәуірде Атқару комитетінің отырысында «Кәсіподақ органдары мен ұйымдарын ұйымдастырушылық және кадрлық нығайту туралы» мәселесі қаралды. Қабылданған қаулыда кәсіподақтың Салалық Кеңесі  кәсіподақтың басқарушы органдарының басты назарын облыстық және аумақтық ұйымдар, аудандық және қалалық кәсіподақ комитеттерінің аппараттарына дайындалған және білікті кадрларды іріктеу және жинақтауға аударады.   
Қазіргі таңда салалық кәсіподақ құрамында 58672 сайланбалы кәсіподақ қызметкері бар, оның ішінде – 254 адам босатылған қызметкерлер. Кәсіподақ органдарының тексеру комиссияларының мүшелері ретінде 23819 кәсіподақ белсендісі сайланды. 
Көптеген мүшелік ұйымдар соңғы жылдары Кәсіподақтың Атқару комитетінің «Кәсіподақтың мүшелік ұйымдарының типтік штаттары туралы» Қаулысын орындай отырып, кәсіподақ ұйымдарының әлеуметтік және құқықтық қорғау, ұйымдастырушылық, қаржылық қызметінің саласында кәсіподақ органдарын білікті кадрлармен нығайту жқнінде маңызды жұмыс атқарды. 
Мықты бастауыш – мықты кәсіподақ.

Қазақстан Кәсіподақтар федерациясының XXVI Съезі 2021 жылды «Мықты бастауыш – мықты кәсіподақ» байқау-сайысын өткізе отырып, Бастауыш кәсіподақ ұйымы жылы деп жариялады. Салалық кәсіподақтың кәсіподақ ұйымдары Қазақстан кәсіподақтарының осы маңызды республикалық акциясына белсенді қатысады. Біздің ұйымдар үшін бұл байқау-сайыс, ең алдымен, қызметкерлердің әлеуметтік-экономикалық проблемаларын шешуде, олардың ұйымдастырушылық қызметін нығайтуда белсенді іс-әрекеттер жылы болуы тиіс.    

Сонымен қатар, Салалық кәсіподақ Қазақстандық салалық білім және ғылым қызметкерлерінің мәртебесін арттырып, жағымды имиджін қалыптастыру, кәсіподақ мүшелері – білім және ғылым саласы қызметкерлерінің еңбек құқықтары мен мүдделерін қорғау жөнінде кәсіподақ ұйымдарының қызметін көрсететін үгіттеу ақпараттық бейнероликтерін жасау мақсатында, алғаш рет өткізілетін кәсіподақ қызметі туралы үздік бейнероликке Республикалық байқау өткізу туралы шешім қабылдады. 
Кәсіподақтағы жастар және әйелдер саясатын іске асыру мәселесі Салалық Кеңестің тұрақты бақылауында.  
Жұмыстың осы және басқа бағыттары бойынша тиісті жоспарлар мен іс-шаралар әзірленіп, орындалады. Атқару комитетінің отырысында, жастармен және еңбекші әйелдермен жұмыстағы заманауи тенденцияны ескеріп, жастар ісі жөніндегі Кеңес туралы және еңбекші әйелдер істері жөніндегі Комиссия туралы Ереже әзірленіп, қабылданды. 

2020 жылдың басында Салалық Кеңес «Ұстаз мүддесі – кәсіподақ назарында» атты журналистердің Республикалық байқауын жариялады. Байқаудың негізгі мақсаты – еліміздің үздік мұғалімдерінің жетістіктерін насихаттау, қоғамдағы педагогикалық еңбек мәртебесін арттыру, сала қызметкерлерінің құқықтары мен мүдделерін қорғаудағы кәсіподақ рөлі. Байқау-сайыстың қорытындысы бойынша 9 журналист түрлі номинациялар бойынша жеңімпаз атанып, дипломдармен, ақшалай сыйлықақылармен марапатталды. Байқауға барлығы 120 жұмыс түсті. 
Салалық кәсіподақтың мүшелік базасын нығайту мәселелері 
Кәсіподақты ұйымдастырушылық нығайту мәселесінде кәсіподақ ұйымдары қызметінің басымды бағыты мүшелік базаны сақтау және көбейту жұмысы болып табылады. Ағымдағы жылғы 25 ақпанда кәсіподақтың Атқару комитетінің отырысында мүшелік ұйымдардың 2020 жылғы жұмыс қорытындысы, 2021 жылғы 1 қаңтардағы кәсіподақ мүшелігі мен кәсіподақ органдарының жағдайы қаралды.
Қазақстандық салалық білім және ғылым қызметкерлерінің кәсіподағы 20 облыстық, аумақтық мүшелік ұйымдарды (оның ішінде 7 жергілікті кәсіподақ ұйымдары) біріктіреді, жалпы саны 608 155 кәсіподақ мүшесі, бұл 2019 жылғы 1 қаңтармен салыстырғанда 71182 адамға аз. Кәсіодақ қатысуымен барлығы 8244 сала кәсіпорны мен ұйымдары бар.
Есеп беру мерзімінде маусым айында салалық кәсіподақ құрамынан Түркістан облыстық ұйымы шығып, кәсіподақ мүшелерінің жалпы саны айтарлықтай азайып қалды. 2020 жылғы желтоқсанда Түркістан облысында жаңа кәсіподақ ұйымы құрылып, қатарына кәсіподақ мүшелерін тарту жөнінде белсенді жұмыс жүргізілуде. 

Кәсіподақ мүшелері арасында жұмыс жасайтындар - 527 050 адам, бұл 2019 жылға қарағанда 73127 адамға аз және  кәсіподақ мүшелерінің жалпы санының 86,6% құрайды; әйелдер – 429 249 (2019 жылы – 496 797) адам немесе 70,5 %; 29 жасқа дейінгі жастар 115 928 адам, бұл 2019 жылмен салыстырғанда 51409 адамға аз, 35 жасқа дейінгілер саны– 163946 - бұл 65656 адамға аз; студенттер мен оқушылар – 58 114 (2019 жылы -79712) адам немесе 9,5 %. 

Есеп беру мерзімінде көптеген облыстық және аумақтық ұйымдар кәсіподақ мүшелігіне ынталандыру және Кәсіподақтың мүшелік базасын нығайту жөнінде маңызды жұмыс жүргізді. 2020 жылы 19 облыстық, аумақтық кәсіподақ ұйымдарының ішінен 9 мүшелік ұйым кәсіподақ мүшелерінің санын айтарлықтай көбейтті:  
· Жамбыл облыстық ұйымы–  5991 адамға, 
· Маңғыстау облыстық ұйымы– 4922 адамға;
· Атырау облыстық ұйымы – 3436 адамға;
· Нұр-Сұлтан қ. «Әділет» кәсіподақ ұйымы– 2805 адамға;
· Қызылорда облыстық ұйымы- 2450 адамға; 
· Батыс-Қазақстан облыстық ұйымы – 2027 адамға;
· Қарағанды облыстық ұйымы –1828 адамға;
· Павлодар облыстық ұйымы- 1774 адамға; 
· Шымкент қалалық ұйымы – 1546 адамға. 

Жалпы салалық кәсіподақ бойынша жұмыс жасайтындар арасында кәсіподақ мүшелігімен қамту сала қызметкерлерінің жалпы санынан  86,6% құрайды.
Статистикалық есептілікке сәйкес, кәсіподақ оқуынан барлығы 68037 адам өтті, оның ішінде: кәсіподақ ұйымдарының төрағалары- 14215, кәсіподақ активі – 23921, тексеру комиссиясының мүшелері  - 6441  және кәсіподақ мүшелері – 23460. 

«Қазақстандық салалық білім және ғылым қызметкерлерінің кәсіподағы» ҚБ кәсіподақ мүшелігі және кәсіподақ органдары туралы МӘЛІМЕТ 
(2021 жылғы 01 қаңтарға сәйкес)
	№
	Атауы 
	Саны 

	1
	2
	3

	1
	Кәсіподақ қатысуымен сала кәсіпорындары мен ұйымдары 
	8 244 

	1.1
	олардағы барлық жұмысшылар
	605 104 

	2
	Кәсіподақ мүшелерінің саны
	608 155 

	2.1
	Жұмыс жасайтындар
	527 050 

	2.2
	Оқу орындарында білім алушылар
	58 114 

	2.3
	Жұмыс жасамайтын зейнеткерлер 
	521 

	2.4
	Әйелдер 
	429 249 

	2.5
	29 жасқа дейінгі жастар
	115 928 

	2.6
	35 жасқа дейінгі кәсіподақ мүшелері
	163 946 

	3
	Кәсіподақтың облыстық/қалалық аумақтық ұйымдары
	14 

	4
	Филиалдар мен өкілеттіктер
	165 

	5
	Жергілікті кәсіподақтар 
	8 

	6
	Бастауыш кәсіподақ ұйымдары
	8 207 

	6.1
	оның ішінде есеп беру мерзімінде құрылғандар
	88 

	6.2
	есеп беру мерзімінде құрылған бастауыш кәсіподақ ұйымдарындағы кәсіподақ мүшелерінің саны 
	4 800 

	7
	Сайланбалы кәсіподақ қызметкерлері
	58 672 

	8
	Кәсіподақ ұйымдары аппаратының қызметкерлері 
	425 

	9
	Босатылған сайланбалы кәсіподақ қызметкерлері 
	254 

	9.1
	облыстық/қалалық аумақтық кәсіподақ ұйымдарының төрағалары  
	16 

	9.2
	филиалдар мен өкілеттіктер төрағалары 
	163 

	9.3
	жергілікті кәсіподақтар төрағалары
	4 

	9.4
	бастауыш кәсіподақ ұйымдарының төрағалары
	178 

	10
	тексеру комиссиялары
	8 287 

	10.1
	олардағы тексеру комиссияларының мүшелері
	23 824 

	11
	кәсіподақ оқуынан өткендер
	68 037 

	11.1
	кәсіподақ мүшелері
	23 460 

	11.2
	тексеру комиссияларының мүшелері
	6 441 

	11.3
	кәсіподақ активі
	23 921 

	11.4
	кәсіподақ ұйымдарының төрағалары
	14 215 


Қаржылық тәртіптемені нығайту мәселелері 
Бұл жұмыста бірыңғай тәсілді қамтамасыз ету мақсатында, мүшелік ұйымдар өздерінің қаржылық қызметін Кәсіподақтың Есеп саясатына, Салықтық есеп саясатына, «Мүшелік кәсіподақ жарналарын төлеу, бөлу және жұмсау тәртібі туралы Ережеге» сәйкес жүзеге асырады. Уақыт талабына сәйкес, біз барлық мүшелік ұйымдарды  бухгалтерлік есептің заманауи электрондық жүйесіне ауыстыратын боламыз. 

Салалық кеңестің іс-шаралар Жоспарына сәйкес, мүшелік ұйымдарға мүшелік кәсіподақ жарналарын бухгалтерлік есепке алу, жинау және бөлу мәселелері бойынша әдістемелік және тәжірибелік көмек көрсетіледі. 2020 жылы мұндай көмек «Ұстаз» Алматы қалалық ұйымына, Алматы, Шымкент қалалық кәсіподақ ұйымдарына, Ақтөбе, Ақмола, Атырау, Қызылорда, Павлодар облыстық ұйымдарына көрсетілді. 

Соның нәтижесінде, мүшелік жарналарды жалпы жинау жөніндегі көрсеткіштер артып, барлық деңгейлердегі кәсіподақ органларының қаржылық жағдайы жақсарып отыр, бұл ең алдымен, кадрлық мәселелерді шешуге, кәсіподақ қызметінің өзекті мәселелері бойынша кәсіподақ кадрлары мен активін оқытуды тиісті үйымдастыруға септігін тигізеді.  
Салалық Кеңестің бұл бағыттағы жұмысы жалғасады. 
Кәсіподақтың ақпараттық жұмысы 

Салалық Кеңестің жұмысындағы басымды бағыт Кәсіподақтағы ақпараттық жұмысты әрі қарай жетілдіру болып табылады. 
Өз қызметін насихаттау үшін Кәсіподақ басшылығы, мүшелік ұйымдар кәсіподақ БАҚ, орталық және ведомстволық баспаны, телевизия мен әлеуметтік желілерді белсенді қолданады. Мұның барлығы салалық кәсіподақ қызметін тек кәсіподақ қызметкерлері мен белсенділері үшін ғана емес, сондай-ақ білім саласының көптеген қызметкерлері үшін де ашық және қолжетімді етеді. 

Қазақстандық салалық кәсіподақ қызметінің Съезде қабылданған Бағдарламасын орындай отырып, Атқару комитетінің ағымдағы жылғы 22 қаңтардағы Қаулысымен «Кәсіподақтағы цифрландыру туралы» шешім қабылданды. 

Маңызды міндеттердің бірі кәсіподақ құрылымының барлық буындарының тиімді ақпараттық қызметі үшін жағдай жасау, кәсіподақ мүшелерін шұғыл және нақты ақпаратпен, соның ішінде барлық деңгейлердегі кәсіподақ органдары қызметінің нәтижелері туралы қамтамасыз ету болып табылады. 

2020 жылы жаңартылған салалық кәсіподақ сайты ойдағыдай жұмыс істейді. Онда салалық кәсіподақ жұмысының, әсіресе сала қызметкерлерін әлеуметтік-экономикалық қорғау саласындағы, кәсіподақ қозғалысын реформалаудағы негізгі бағыттары, Кәсіподақтың қазақстандық қоғамның маңызды қоғамдық-саяси оқиғаларына қатысуы, алқалы органдардың мәжілістері туралы ресми материалдар және басқалары шұғыл және жан-жақты жарияланады.  
Ақпараттық-насихаттау жұмысында телевизия және радиобағдарламалар, мерзімдік баспа, биліктің аймақтық органдарының басшыларымен кездесулер белсенді қолданылады. Республикалық, жергілікті бұқаралық ақпарат құралдарында салалық кәсіподақ қызметі туралы басылымдар саны көбейді. 

Кәсіподақ қозғалысында негізгі рөл баспасөз қызметіне беріледі. Ол Салалық кәсіподақтың жағымды имиджін қалыптастыруға, жаңа мүшелерді тартуға ынталандырып, кәсіподақ қызметін насихаттауға ықпал етеді. Салалық кәсіподақтың баспасөз қызметінің негізгі бағыты бұқаралық ақпарат құралдарымен (баспа және электронды) жұмыс болып табылады, онда қоғамдық пікір ескеріледі. 

Кәсіподақтың ақпараттық жұмысын жетілдіру шараларының бірі салалық кәсіподақтың әлеуметтік желілердегі, соның ішінде Фейсбук, Инстаграм, Телеграмм, Твитердегі парақшалары болып табылады.

Қазіргі таңда https://www.facebook.com/profsoyuzrabotnikovobrazovaniya Facebook желісіндегі Кәсіподақ парақшасының оқырмандары 19 мыңнан астам, бұл Салалық кәсіподақ пен оның мүшелік ұйымдарының жұмысына деген үлкен қызығушылықты білдіреді. Парақшада пайдалы мақалаларға сілтемелер көрсетіледі, сондай-ақ «Жиі қойылатын сұрақтар» айдары ашылды. Алынған сұрақтарға тез жауап берілетін кері байланыс мүмкіндігі кеңінен қолданылады.  
Кәсіподақ мүшелерін ақпараттандыру үшін https://instagram.com/bilim_kasipodagy?igshid=tbxtjmhh8wlm Instagram және https://t.me/ptofsoyuzobrazovaniya Telegram мүмкіндіктері де қолданылады. 

2020 жылы мүшелік ұйымдардың салалық кәсіподақ сайтына

жіберген ақпараттар саны туралы

МӘЛІМЕТ 

	№
	Облыстық, аумақтық ұйымдар
	2020

	1
	Ақмола облыстық ұйымы 
	7

	2
	Алматы облыстық ұйымы 
	62

	3
	«Әділет» Нұр-Сұлтан қ.
	14

	4
	«Ұстаз» Алматы қ.
	3

	5
	Ақтөбе облыстық ұйымы
	53

	6
	Атырау облыстық ұйымы
	13

	7
	Шығыс Қазақстан облыстық ұйымы 
	29

	8
	Жамбыл облыстық ұйымы 
	40

	9
	Жезқазған аумақтық ұйымы
	8

	10
	Батыс Қазақстан облыстық ұйымы
	11

	11
	Қарағанды облыстық ұйымы
	40

	12
	Қостанай облыстық ұйымы
	2

	13
	Қызылорда облыстық ұйымы 
	23

	14
	Маңғыстау облыстық ұйымы 
	43

	15
	Павлодар облыстық ұйымы 
	96

	16
	Солтүстік Қазақстан облыстық ұйымы 
	7

	17
	Семей аумақтық ұйымы
	11

	18
	Түркістан облыстық ұйымы 
	1

	19
	Шымкент қ.
	5

	20
	Түркістан қ.
	2

	
	БАРЛЫҒЫ
	470


2020 жылы мүшелік ұйымдар бойынша салалық кәсіподақтың ресми сайтында жарияланған материалдар саны 

Құжаттармен жұмыс жағдайы туралы ақпарат 
Есеп беру мерзімінде қабылданған, тіркелген және өңделген кіріс құжаттары – 2850, шығыс құжаттары – 1500. 
2020 жылы заңды және жеке тұлғалардан қабылданған өтініштер саны – 749; 2019ж. – 543; 2018 ж. – 380; 2017 ж. – 337.

Заңды және жеке тұлғалардан түскен өтініштердің өсу динамикасын төмендегі диаграммадан көруге болады: 
1-диаграмма 

Заңды және жеке тұлғалардан түскен өтініштер тақырыптары

	№
	Өтініш тақырыптары

	2020

	1
	Екбекақы туралы
	391

	2
	Сәйкес реестрлік топқа жатқызу туралы 
	19

	3
	Еңбек қатынастары
	22

	4
	Педагогикалық өтілді есептеу туралы
	20

	5
	Кәсіподақ жарналарын тағайындау және бөлу туралы 
	8

	6
	Оқу процесін ұйымдастыру, жұмыс уақыты
	32

	7
	Еңбек демалысының ұзақтығы туралы
	27

	8
	Еңбек шарттарын бұзу туралы (қысқарту, жұмыстан шығару)
	19

	9
	Педагогикалық қызметкерлерді аттестаттау туралы  (ҰБТ)
	21

	10
	Педагогикалық жүктеме туралы
	17

	11
	Кәсіподақ қызметі туралы 
	10

	12
	Жұмыс берушінің қаражаты есебінен медициналық тексеру туралы (әлеуметтік кепілдіктер)
	2

	13
	Штаттық кесте туралы
	12

	14
	Баспана беру туралы
	2

	15
	Біліктілік тағайындау туралы 
	21

	16
	Материалдық көмек көрсету туралы
	5

	17
	Кіріс салығын ұстау туралы 
	19

	18
	Білім беур мекемесі басшысының іс-әрекетіне шағымдану 
	15

	19
	Білім сәйкестігі
	27

	20
	ЖОО-дан кейінгі білім (магистратура)
	36

	21
	Қызметтерді қоса атқару туралы
	18

	22
	Салалық кәсіподақ  құрамына кіру туралы
	6

Өткен жылдардағыдай, еңбекақы мәселесі, көбінесе магистр дәрежесіне қосымша ақы туралы, 25% көлеміндегі үстеме ақы туралы, жоғары немесе орта білім бойынша ақы төлеу туралы, карантин және қашықтықтан жұмыс кезіндегі еңбекақы туралы, жалақыны есептеу, қосымша ақылардың барлық түрлері, сауықтыру жәрдемақысы және т.б. көп көтерілген. Екінші орында ЖОО-дан кейінгі білімге қатысты, яғни магистратураға түсу туралы мәселе.  Оқу процесін және жұмыс уақытын ұйымдастыру мәселесі өзекті болып қалады. 

